
ᑐᓂᕐᕈᑎᒃᓴᐃᑦ ᐅᑯᓄᖓ 

 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (ᐆᒪᔪᓕᕆᔨᕐᔪᐊᒃᑯᑦ) 

 

ᑲᑎᒪᑐᐃᓐᓇᕐᕕᖓᓂ ᑲᑎᒪᓂᖓᑦ ᓈᓴᐅᑎᓕᖕᒥ 002-2020 

 

ᒪᑐᒥᖓ ᐱᔾᔪᑎᖃᕐᓂᕐᒧᑦ 

 

 

ᖃᐅᒪᔭᑎᑦᑎᒋᐊᕈᑏᑦ: ☐     ᐃᔅᓱᒪᓕᐅᕈᑕᐅᔭᕆᐊᓖᑦ: ☒ 

ᐱᔾᔪᑎᓕᒃ:    ᐋᕿᒋᐊᖅᑕᐅᓂᖏᑦ ᐊᐅᔭᒃᑯᑦ ᑐᒑᓖᖕᓂᒃ ᕿᓚᓗᒐᖅᓯᐅᕈᓐᓇᕐᓂᕐᒥᒃ ᐊᐅᓚᑦᑎᔾᔪᑏᑦ ᕿᑭᖅᑖᓘᖕᒥ, 

2020-ᒥ 

ᖃᓄᖅ ᐱᒋᐊᓚᐅᕐᒪᖔᑦ: 

ᐃᖃᓗᓕᕆᔨᕐᔪᐊᒃᑯᑦ 2013-ᒥ ᑕᒪᐃᓐᓄᑦ ᐃᖃᓗᒃᓯᐅᖅᑎᓄᓪᓗ ᑕᕆᐅᕐᒥᐅᑕᖅᓯᐅᖅᑎᓄᓪᓗ ᐊᐅᓚᑦᑎᔾᔪᑏᑦ 

ᐸᕐᓇᐅᑎᖏᑦ ᑐᒑᓕᖕᓂᒃ ᕿᓚᓗᒐᓕᕐᓂᕐᒧᑦ ᓄᓇᕗᒻᒥ ᐅᖃᖅᓯᒪᕗᑦ ᑕᐃᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᒃᑯᑦ) ᕿᒥᕐᕈᐊᕆᐊᖃᕐᓂᖏᓐᓂᒃ “ᑐᒑᓕᖕᓂᒃ ᕿᓚᓗᒐᓕᕆᓂᕐᒧᑦ ᐊᐅᓚᑦᑎᔾᔪᑏᑦ 

ᐸᕐᓇᐅᑎᖏᓐᓂᒃ, ᐋᕿᐅᒪᔭᐅᔪᓂᒃ ᐊᐅᔭᐅᑎᓗᒍ ᑭᓯᐊᓂ ᕿᓚᓗᒐᓕᕐᓂᕐᒥᒃ… (ᑲᒪᒋᔭᐅᕕᒃᓴᖃᖅᑎᑕᐅᓪᓗᑎᒃ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑭᖑᓂᐊᒍᑦ ᐊᕐᕋᒍᒥ 2017 ᑐᒑᓕᒃᓯᐅᕕᐅᕋᓂᒃᑎᓪᓗᒍ)”.  

ᓄᕕᐱᕆ 2019-ᒥ ᐊᕐᕋᒍᑕᒫᖅ ᑲᑎᒪᕐᔪᐊᕐᓂᖏᓐᓂ ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᑲᔪᓯᑎᑦᑎᓚᐅᖅᑐᑦ 

ᐱᖁᔨᕗᖔᕈᒻᒥᒃ ᐅᖃᖅᓯᒪᔪᒥᒃ ᑕᐃᒃᑯᐊ ᑕᐃᔭᐅᔪᑦ “ᐃᑲᔪᖅᑏᑦ ᐃᒃᐱᐊᕐᔪᖕᒥ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ 

ᐱᔪᓐᓇᕐᓂᖃᖅᑎᑕᐅᔭᕆᐊᖃᖅᑐᑦ ᐊᕐᕋᒍᓕᒫᖅ, ᐊᕐᕋᒎᑉ ᐃᓚᐃᓐᓇᖓᓂᑐᐃᓐᓇᐅᓐᖏᑦᑐᖅ, ᐋᕿᐅᒪᔪᓂᒃ ᑐᒑᓕᖕᓂᒃ 

ᕿᓚᓗᒐᖅᓯᐅᖃᑦᑕᕈᓐᓇᕐᓂᖅ ᐊᒻᒪᓗ ᑲᑐᔾᔨᖃᑎᒌᖏᑦ ᑕᐃᔭᐅᔪᑦ ᐃᑲᔪᖅᑏᑦ ᑕᐃᒃᑯᐊᓗ ᒥᑦᑎᒪᑕᓕᖕᒥ ᐊᖑᓇᓱᒃᑏᑦ 

ᑲᑐᔾᔨᖃᑎᒌᖏᑦ ᐱᔪᓐᓇᖅᑎᑕᐅᔭᕆᐊᖃᕆᓪᓗᑎᒃ ᑐᒑᓕᖕᓂᒃ ᕿᓇᓗᒐᖅᓯᐅᖃᑦᑕᕈᓐᓇᕐᓂᖅ ᑕᒪᐃᓐᓂ ᑕᕆᐅᕐᒥ, 

ᑕᐅᕙᓂ ᐊᑯᓕᐊᖃᑦᑕᐅᑉ ᐃᒫᓂ Admiralty Inlet ᐊᒻᒪᓗ ᑲᖏᖅᑐᐊᕐᔫᑉ ᑕᓯᐅᔭᖓᓂ” Eclipse Sound. ᑭᖑᓂᐊᒍᑦ 

ᔮᓄᐊᕆ 2020-ᒥ, ᐃᖃᓗᓕᕆᔨᕐᔪᐊᒃᑯᑦ ᑐᒑᓕᖕᓂᒃ ᕿᓚᓗᒐᓕᕐᓂᕐᒥᒃ ᑲᑎᒻᒪᑎᑦᑎᓂᖏᓐᓂ ᐃᓕᓐᓂᐊᖅᑎᑦᑎᓗᑎᒃ 

ᐅᐃᓂᐸᐃᒡᒥ, ᐃᒃᓯᕙᐅᑕᖓᑦ ᒥᑦᑎᒪᑕᓕᖕᒥ ᐊᖑᓇᓱᒃᑎᑦ ᑲᑐᔾᔨᖃᑎᒌᖏᓐᓂ ᐅᖃᓚᐅᖅᑐᖅ “ᑐᒑᓖᑦ ᐊᐅᔭᐅᓃᓐᓇᖓᓂ 

ᐱᑕᖃᑐᐃᓐᓇᔅᓲᖑᖏᒻᒪᑕ” ᑕᐅᕙᓂ ᐊᑯᓕᐊᖃᑦᑕᐅᑉ ᐃᒫᓂ ᐊᒻᒪᓗ ᑲᖏᖅᑐᐊᕐᔫᑉ ᑕᓯᐅᔭᖓᓂ ᐊᒻᒪᓗ ᕿᑭᖅᑖᓘᑉ 

ᑲᓇᖕᓇᖓᓂ ᐃᒪᕐᓂ. ᑕᒪᕐᒥᒃ ᐱᖓᓲᔪᖅᑐᑦ 6 ᐊᖑᓇᓱᒃᑏᑦ ᑭᒡᒐᖅᑐᐃᔨᖏᑦ ᐊᖏᖃᑕᐅᔪᐃᓐᓇᐅᒋᕗᑦ ᒫᓐᓇᐅᔪᖅ 

ᑕᐃᒪᐃᓕᖓᑎᑕᐅᓂᖏᑦ ᐋᕿᐅᒪᔭᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐃᑲᔪᖅᓱᖅᑕᐅᓐᖏᒪᑕ, ᓈᒻᒪᖏᑦᑐᒥᒡᓗ 

ᐊᔪᖅᑎᑦᑎᓗᑕᐅᓪᓗᑎᒃ ᐃᓄᐃᑦ ᕿᓚᓗᒐᖅᓯᐅᕈᓐᓇᕐᓂᖏᓐᓂᒃ.  

ᑕᐃᒪᖓᓂᒃ 2013-ᒥ, ᐃᖃᓗᓕᕆᔨᕐᔪᐊᒃᑯᑦ ᒪᓕᒐᖃᖅᑎᑦᑏᓐᓇᕐᒪᑕ ᑐᒑᓕᒃᓯᐅᕐᕕᐅᔪᓐᓇᕐᓂᕐᒧᑦ ᐊᐅᔭᐅᓂᕐᒥ ᑭᓯᐊᓂ, 

ᓄᓇᓕᖕᓂ, ᖃᐅᔨᓴᖅᑕᐅᓯᒪᓪᓚᕆᒃᑐᓂᒃ ᓴᕿᑎᑦᑎᓯᒪᒐᑎᒃ ᐱᔾᔪᑎᒋᔭᒥᓂᒃ. ᐃᓄᐃᑦ ᖃᐅᔨᒪᔪᑦ ᑐᒑᓕᑦ ᕿᓚᓗᒐᐃᑦ 

ᓅᖃᑕᕐᓂᖏᓐᓂᒃ ᐊᐅᔭᒃᑯᑦ ᑕᒪᒃᑯᓇᓂ ᐃᒪᕐᓂ ᐊᑯᓐᓂᖏᓐᓂᓗ ᑐᒑᓕᒃᑕᖃᕐᕕᐅᕙᒃᑐᓂ. ᐃᓛᓂᒃᑯᑦ ᐊᐅᔭᒃᑯᑦ 

ᐊᒥᓱᐊᓕᕌᖓᒥᒃ ᑲᑎᖓᕙᒃᑐᑦ ᐊᒻᒪᓗ ᐊᕕᒃᑐᖅᐸᓪᓕᐊᓕᖃᑦᑕᕆᓪᓗᑎᒃ ᐊᔾᔨᒌᖏᑦᑑᑎᐅᔪᓄᑦ ᓅᖃᑦᑕᕐᒪᑕ 

ᐃᑲᕐᕋᒐᓴᐅᔪᓂ ᐅᕝᕙᓗᓐᓃᑦ ᐅᓪᓗᒐᓴᐅᓂᐊᖅᑐᓂ. ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒥᓱᓂᒃ ᖃᐅᔨᒪᔭᖃᖅᐳᑦ 

ᐊᒥᓱᐊᓗᖕᓂᒃ ᐊᒻᒪᓗ ᐊᔾᔨᒌᖏᑦᑑᑎᒻᒪᕆᖕᓂᒃ ᓈᒧᖓᐅᕙᖕᓂᖏᓐᓂ ᕿᓚᓗᒐᐃᑦ ᑕᒫᓂ ᐊᖏᔪᐊᓗᖕᒥ ᐊᕙᑎᖏᓐᓂ, 

ᐅᐲᖔᒃᑯᑦ, ᐊᐅᔭᒃᑯᑦ, ᐊᒻᒪᓗ ᐅᑭᐊᒃᓵᒃᑯᑦ, ᐊᒻᒪᓗ ᓇᓃᓐᓂᖏᑦ ᐊᔾᔨᒌᖃᑕᖏᓐᓂᖏᓐᓂᒃ ᐊᕐᕌᒎᒥᒃ ᐊᕐᕋᒍᒧᑦ. 

ᐃᓄᐃᑦ ᖃᐅᔨᖃᑦᑕᖅᑕᖏᑦ ᐱᒻᒪᕆᐊᓗᖕᓂᒃ ᐊᓯᔾᔨᖅᓯᒪᓕᖅᑐᓂᒃ ᑕᒪᒃᑯᓇᓂ ᐊᑯᓐᓂᖏᓐᓂᓗ 

ᑐᒑᓕᒃᑕᖃᕐᕕᐅᓂᕋᖅᑕᐅᕙᒃᑐᓂ, ᐊᒥᓱᐊᓘᓕᖅᑐᓂᒃ ᐊᕐᕋᒍᒐᓴᒻᒪᕆᖕᓂ. ᒪᓐᓇᔅᓴᐸᓘᓕᖅᑐᖅ ᐊᓯᔾᔨᖅᓯᒪᓕᖅᑎᓪᓗᒋᑦ 

ᐅᒥᕐᔪᐊᖃᕐᕕᐅᕙᓕᕐᓂᖏᑦ ᐊᒻᒪᓗ ᐊᒥᔅᓲᕙᓕᕐᓂᖏᓐᓄᑦ ᐱᑕᖃᖅᐸᓕᕐᓂᖏᑦ ᐋᕐᓗᐃᑦ, ᐊᓯᔾᔨᖅᐸᓪᓕᐊᓂᖏᑦ 

ᑐᒑᓕᒃᑕᖃᕐᕕᐅᕙᓚᐅᖅᑐᑦ ᐱᕙᓪᓕᐊᑐᐃᓐᓇᖅᑐᒥᒃ ᐊᒥᓲᓂᖅᓴᐅᕙᓕᖅᑐᑦ ᒫᓐᓇᓴᖑᓕᖅᑐᓂ ᐊᕐᕋᒍᓂ. 

ᔭᓄᐊᕆ 2020-ᒥ, ᐃᖃᓗᓕᕆᔨᕐᔪᐊᒃᑯᑦ ᓴᕿᑎᑦᑎᔪᓐᓇᓚᐅᓐᖏᓚᑦ ᖃᐅᔨᒪᔾᔪᑎᒋᕙᑕᖏᓐᓂᒃ ᓇᓗᓇᐃᔭᐃᓇᔭᖅᑐᓂᒃ 

ᐊᒥᓱᐊᓗᖕᓄᑦ ᑭᖑᓕᕇᒃᑐᓄᑦ ᐊᕐᕋᒍᓄᑦ ᕿᓚᓗᒐᐃᑦ ᑕᐃᒃᑯᓇᓃᑐᐃᓐᓇᓲᖑᓂᖏᓐᓂᒃ ᐃᒪᕐᒥᒃ ᑕᐃᔭᐅᓯᒪᔪᓂᒃ.  

ᐃᖃᓗᓕᕆᔨᕐᔪᐊᒃᑯᑦ ᑐᓂᓯᓯᒪᓐᖏᒻᒥᔪᑦ ᐱᐅᓯᕆᔭᐅᔪᓐᓇᖅᑐᓂᒃ ᐸᕐᓇᐅᑎᓂᒡᓗᓐᓂᑦ ᓴᕿᑎᑦᑎᔪᓐᓇᕐᓂᖏᓐᓂᒃ 

ᖃᐅᔨᒪᔾᔪᑎᒃᓴᒻᒪᕆᐅᔪᓐᓇᖅᑐᓂᒃ (ᑦᓰ. ᐅᐋᑦ - C. Watt, ᐃᖃᓗᓕᕆᔨᕐᔪᐊᒃᑯᓐᓂᒃ, ᐅᐃᓂᐸᐃᒡᒥ, ᓇᖕᒥᓂᖅ 

ᐅᖃᐅᓯᒃᓴᓂᒃᓯᒪᔭᖏᑦ). ᐊᐃᑉᐸᖔᖓᓂᑦᑕᐅᖅ, ᐃᖃᓗᓕᕆᔨᕐᔪᐊᒃᑯᑦ ᑲᑎᖅᓱᐃᖃᑦᑕᖅᓯᒪᔪᑦ 

ᓂᐱᓕᐅᖅᑕᐅᓯᒪᔪᕕᓂᐅᔪᓂᒃ ᖃᐅᔨᒪᔾᔪᑎᒋᕙᒃᑕᖏᓐᓂᒃ ᓇᓗᓇᐃᒃᑯᑕᕆᓪᓗᓂᒋᑦ ᐃᓚᖏᑦ ᑐᒑᓖᑦ ᕿᓚᓗᒐᐃᑦ 

ᑕᐅᕗᓈᖃᑦᑕᓚᐅᕐᓂᖏᓐᓂ ᓇᓪᓕᐊᒃᑯᑐᐃᓐᓇᖅ, ᐊᐅᔭᐅᓂᖓᓂ. 

ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓄᑦ ᐃᓱᒪᒋᔭᐅᓂᖏᓐᓂ, ᒫᓐᓇᐅᔪᖅ ᑕᐃᔭᐅᕙᒃᑐᑦ “ᐊᐅᔭᒃᑯᑦ 

ᕿᓚᓗᒐᖃᕐᕕᐅᕙᒃᑐᑦ” ᑐᒑᓖᖕᓂᒃ ᐊᐅᓚᑦᑎᔾᔪᑏᑦ ᓴᕿᑎᑦᑎᓯᒪᖏᓗᐊᖅᑐᑦ ᓱᓕᓂᖏᓐᓂᒃ ᖃᐅᔨᒪᔾᔪᑎᒃᓴᓂᒃ, 

ᒪᓕᖏᑦᓱᑎᒡᓗ ᐃᓄᖁᑎᒋᔭᐅᔪᓄᑦ ᑕᐃᒪᖓᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.  

ᐊᒻᒪ ᓱᓕ, ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᑕᐃᒃᑯᐊᓗ ᐊᒃᑐᖅᑕᐅᓯᒪᔪᑦ ᐊᖑᓇᓱᒃᑎᑦ ᑲᑐᔾᔨᖃᑎᒌᖏᑦ 

ᑐᑭᓕᐅᖅᓯᒪᓕᖅᐳᑦ ᒫᓐᓇᐅᔪᖅ ᑕᐃᔭᐅᕙᖕᓂᖏᑦ “ᐊᐅᔭᐅᓂᖓᓂ-ᑐᒑᓕᖕᓂᒃ ᕿᓚᓗᒐᖃᕐᕕᖕᓂᒃ” ᐊᐅᓚᑦᑎᔾᔪᑎᑦ 

ᕿᑭᖅᑖᓘᑉ ᑲᓇᖕᓇᖅᐸᓯᖓᓂ, ᑕᐅᕙᓂᓗ ᑲᖏᖅᑐᐊᕐᔫᑉ ᑕᓯᐅᔭᖓᓂ ᐊᒻᒪᓗ ᐊᑯᓪᓕᐊᖃᑕᐅᑉ ᐃᒫᓂ 

ᐊᑐᖅᑕᐅᕙᖕᓂᖏᑦ ᓱᕋᐃᓯᒪᔪᓐᓇᕐᓂᖏᑦ ᐊᒥᓱᒐᓴᖕᓂᒃ ᓄᓇᕗᒻᒥ ᓄᓇᑖᕈᑎᓂ ᐊᖏᕈᑏᑦ ᐃᓗᓕᖏᓐᓂᒃ, ᐅᑯᓂᖓ, 

ᐊᓯᑕᖃᕈᓐᓇᕐᒥᔪᓂᒡᓗ ᐃᓗᓕᖏᓐᓂ ᑎᑎᕋᖅᓯᒪᔪᓂᒃ 5.1.2(e) ᐊᒻᒪᓗ (h)-ᒥ, 5.1.3 (a)(v) ᐊᒻᒪᓗ (b) (iii) ᐊᒻᒪᓗ 

(v), 5.3.3 (a), 5.6.50 ᐊᒻᒪᓗ 5.7.6.-ᒥᑐᓂᒃ. 

ᐃᖃᓗᓕᕆᔨᕐᔪᐊᒃᑯᑦ ᐊᐱᕆᔭᐅᖃᑦᑕᖅᓯᒪᓕᖅᑐᑦ ᕿᒥᕈᐊᓇᖁᔭᐅᓂᖅ ᑕᒪᒃᑯᓂᖓ ᑕᒪᐃᓐᓂᑲᓴᒃ 

ᐃᓱᒪᓘᑕᐅᖃᑦᑕᕐᓂᖏᓐᓂᒃ, ᐊᕐᕌᒍᒐᓴᐅᓕᖅᑐᓂ. 

ᐊᑐᓕᖁᔭᓕᐊᑦ: 

ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᐅᑯᓂᖓ ᐊᑐᓕᖁᔨᕗᑦ ᐊᓯᔾᔨᕈᑕᐅᑲᐅᑎᒋᓗᑎᒃ ᒫᓐᓇᐅᔪᖅ 

ᐊᐅᔭᐅᓃᓐᓇᖓᓂ ᑭᓯᐊᓂ ᑐᒑᓕᖕᓂᒃ ᕿᓚᓗᖓᖅᓯᐅᖃᑕᕈᓐᓇᕐᓂᖏᓐᓄᑦ ᐃᒪᕐᓂ ᐊᕙᓗᐊᓂᓗ 

ᐅᐊᖕᓇᖅᐸᓯᖓᓂᑲᓇᖕᓇᖅᐸᓯᖓᓂᓗ ᕿᑭᖅᑖᓘᑉ:  

1)  ᐊᑐᕈᓐᓃᖅᑎᑕᐅᓗᑎᒃ ᑕᐃᒃᑯᐊ ᐊᐅᔭᐅᓃᓐᓇᖓᓂ-ᑐᒑᓕᖕᓂ ᕿᓚᓗᒐᖃᕐᓂᖏᓐᓂ ᐊᐅᓚᑦᑎᔾᔪᑕᐅᕙᒃᑐᑦ 

ᓄᓇᓕᖕᓂ ᐃᒃᐱᐊᕐᔪᖕᒥ, ᒥᑦᑎᒪᑕᓕᖕᒥ, ᑲᖏᖅᑐᒑᐱᖕᒥ, ᕿᑭᖅᑕᕐᔪᐊᕐᒥ, ᐸᓐᓂᖅᑑᕐᒥ ᐊᒻᒪᓗ ᐃᖃᓗᖕᓂ, 

2)  ᐊᑕᐅᓯᐅᓕᖅᑎᑕᐅᓗᑎᒃ ᒫᓐᓇᐅᔪᖅ ᐋᕿᐅᒪᔭᐅᓂᖏᑦ ᑕᒪᐃᓐᓂᒃ ᑲᑎᓪᓗᒋᑦ ᑐᒑᓕᖕᓂᒃ ᕿᓚᓗᒐᕈᓐᓇᐅᑏᑦ, 

ᐊᕕᒃᑐᖅᓯᒪᓂᖏᓐᓂ ᐱᖓᓲᔪᖅᑐᓂ 6 ᓄᓇᓕᖕᓂ, ᐋᕿᐅᒪᖔᕐᓂᐊᕐᓗᑎᒃ ᐊᑕᐅᓯᐅᓕᖅᑐᒥᒃ ᐊᕐᕋᒍᑕᒫᖅ ᑕᒪᐃᓐᓂᒃ 

ᑲᑎᓪᓗᒋᑦ ᕿᓚᓗᒐᕈᓐᓇᐅᑎᓄᑦ, ᐊᑐᕐᓂᐊᖅᑐᓂᒃ ᑕᒪᐃᓐᓂᒃ ᐊᐅᔭᐅᓂᖓᓂ ᐱᑕᖃᕐᓂᖏᓐᓂ ᐊᒻᒪᓗ ᐊᕐᕋᒍᒥ 

ᓅᖃᑕᕐᓂᖏᓐᓂ ᕿᑭᖅᑖᓘᑉ ᓴᓐᓂᕈᑎᐅᑉ ᐃᒪᖁᑎᖏᓐᓂ. 

3)  ᐱᔪᓐᓇᖅᓯᓗᑎᒃ ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᐊᐃᑦᑐᐃᔪᓐᓇᖃᑕᕐᓂᖅ ᐊᑕᐅᓯᐅᑎᑕᐅᓕᖅᑐᓂᒃ 

ᑕᒪᐃᓐᓂᒃ ᑲᑎᓪᓗᒋᑦ ᕿᓚᓗᒐᕈᓐᓇᐅᑎᓂᒃ, ᓯᕗᓂᒃᓴᒥᓗ ᖃᓄᑐᐃᓐᓇᖅ ᐊᓯᔾᔨᖅᑕᐅᔪᓐᓇᕐᓂᖏᓐᓂᒃ ᑕᒪᐃᓐᓂᒃ 

ᑲᑎᓪᓗᒋᑦ ᕿᓚᓗᒐᕈᓐᓇᐅᑎᖏᑦ ᐱᖓᓲᔪᖅᑐᓂ 6 ᓄᓇᓕᖕᓂ, ᒪᓕᒃᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᓯᖏᓪᓗ 

ᖃᐅᔨᒪᔭᐅᔪᑐᖃᐃᑦ, ᒪᓕᒃᑕᐅᓪᓗᑎᒃ ᐃᓗᓕᖏᓐᓂ ᑎᑎᖃᖏᑦ 5.1.2(e)-ᒥ ᐊᒻᒪᓗ (h)-ᒥ, ᐊᒻᒪᓗ 5.7.6.-ᒥ ᓄᓇᕗᒻᒥ 

ᓄᓇᑖᕈᑎᓂ ᐊᖏᕈᑎᓃᑦᑐᑦ.   

4)  ᐊᖀᓘᑎᒃ ᐃᖃᓗᓕᕆᔨᕐᔪᐊᒃᑯᓐᓂᒃ ᑲᑎᒪᖃᑎᖃᖃᑦᑕᕆᐊᖃᕐᓂᖅ ᒪᕐᕈᐃᑕᖃᑕᕐᓗᑎᒃ ᐊᕐᕋᒍᑕᒫᖅ 

ᐅᓂᒃᑳᕐᕕᐅᖃᑦᑕᕐᓂᐊᕐᒪᑕ ᖃᐅᔨᒪᔭᐅᔪᓂᒃ ᐊᒻᒪᓗ ᐅᖃᐅᔾᔭᐅᒋᐊᖃᑦᑕᕐᓗᑎᒃ ᑕᒪᒃᑯᓂᖓ ᕿᑭᖅᑖᓗᖕᒥ 

ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓄᑦ ᐱᔪᓂᒃ ᕿᓚᓗᒐᖅᓯᐅᕈᓐᓇᐅᑎᓂᒃ ᐊᐃᑦᑐᐃᕙᖕᓂᖏᓐᓂᒃ ᐊᒻᒪᓗ 

ᑰᑕᑰᖓᖏᖔᖅᑐᓂᒃ ᐱᑕᖅᑕᐅᖃᑦᑕᕈᓐᓇᕐᓂᖏᓐᓂᒃ ᐃᓱᖃᖅᑎᑦᑎᔾᔪᑎᒋᕙᒃᑕᖏᓐᓂᒃ ᕿᓚᓗᒐᓕᕆᓂᕐᒧᑦ.   

5)  ᑲᔪᓯᑎᑦᑎᓗᑎᒃ ᐊᒥᐊᒃᑯᒋᔭᐅᓂᖏᑦ ᕿᓚᓗᒐᕈᓐᓇᐅᑏᑦ ᐊᑐᖅᑕᐅᓚᐅᓐᖏᑦᑐᑦ 

ᐊᑐᒐᒃᓴᐅᑎᑕᐅᒃᑲᓐᓂᕈᓐᓇᕐᓂᖏᓐᓂᒃ  ᐊᕐᕋᒎᓚᐅᖅᑐᓂᒃ ᓯᕗᓂᐊᒍᑦ ᐊᒡᒋᖅᑐᒧᑦ ᐊᕐᕋᒎᓂᐊᖅᑐᒧᑦ, ᑕᒪᐃᓐᓂ 

ᓄᓇᓕᖕᓂ. 

6)  ᐱᔪᓐᓇᕐᓂᖅᑖᕐᓗᑎᒃ ᐊᑐᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐊᒥᐊᒃᑯᖏᓐᓂᒃ ᐊᑐᖅᓯᒪᖏᑐᓂᒃ 

ᕿᓚᓗᒐᖅᓯᐅᕈᑎᓂ ᐊᑐᖅᑕᐅᑲᐃᓇᖃᑦᑕᕈᓐᓇᕐᓂᖅ ᐅᕝᕙᓗᓐᓃᑦ ᐊᕐᕋᒍᑕᒫᖅᓯᐅᑎᖏᓐᓂᒃ 

ᕿᓚᓗᒐᕈᓐᓇᐅᑎᖏᓂᖔᖅᑐᓂᒃ ᑐᓂᔭᐅᔪᓐᓇᕐᓂᐊᕐᒪᑕ ᓇᓪᓕᐊᖕᓄᑐᐃᓐᓇᖅ ᐊᓯᖏᓐᓄᑦ ᐱᖓᓲᔪᖅᑐᓄᑦ 6 

ᓄᓇᓕᖕᓄᑦ, ᓯᕗᓂᐊᒍᑦ ᐊᖏᕈᑕᐅᖄᓚᐅᕐᓗᑎᒃ ᕿᑭᖅᑕᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓄᑦ. 

7)  ᐱᔪᓐᓇᖅᓯᓗᑎᒃ ᐊᖑᓇᓱᒃᑏᑦ ᐊᑐᓂ, ᐊᑐᕈᓐᓇᕐᓂᖅ ᕿᓚᓗᒐᕈᓐᓇᐅᑎᑖᕆᓯᒪᔭᖏᓐᓂᒃ ᓄᓇᓕᖕᒥᓄᑦ 

ᑐᕌᖓᔪᓂᒃ, ᕿᓚᓗᒐᖅᓯᐅᕐᓂᕐᒧᑦ ᐊᓯᖏᓐᓂᒃ ᐃᒪᕐᓂ, ᐱᖓᓲᔪᖅᑐᓂᒃ 6 ᓄᓇᓕᖕᓂ ᕿᓚᓗᒐᖅᓯᐅᕐᕕᐅᕙᒃᑐᓂ, 

ᓯᕗᓂᐊᒍᑦ ᑎᑎᕋᖅᓯᒪᔪᑎᒍᑦ ᐊᖏᕈᑕᐅᖄᓚᐅᕐᓗᑎᒃ ᖃᓂᓛᕆᔭᐅᔪᓄᑦ ᕿᓚᓗᒐᖅᓯᐅᕐᕕᐅᔪᒪᓂᖓᓄᑦ ᓄᓇᓕᖕᓄᑦ 

ᐊᖑᓇᓱᒃᑎᑦ ᑲᑐᔾᔨᖃᑎᒌᑦ ᑲᑎᒪᔨᖏᓐᓄᑦ. 

 

ᑎᑎᕋᖅᑕᐅᔪᑦ ᐆᒧᖓ: ᒪᐃᑯᓪ ᕘᒐᓴᓐ, ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂ 

ᐅᓪᓗᖓᓂ: ᒪᐃ 4, 2020 


